
 
 
     VENDIM 
 
Data miratimit: 10 prill 2008 
 
Lënda Nr  03/08 
 
Brahim SAHITI 
kundër 
UNMIK-ut 
 
 
Paneli këshillimor për të drejtat e njeriut i mbledhur më 10 prill 2008 dhe në 
përbërje të anëtarëve: 
 
Z. Marek NOWICKI, kryesues 
Z. Paul LEMMENS 
 
Z. John RYAN, zyrtar ekzekutiv 
 
Pas shqyrtimit të ankesës së personit të lartpërmendur, të paraqitur në bazë 
të nenit 1.2 të Rregullores së UNMIK-ut Nr. 2006/12 e datës 23 mars 2006 
mbi themelimin e Panelit këshillimor për të drejtat e njeriut, 
 
Pas shqyrtimit, vendosë si vijon: 
 
I. FAKTET 

 
1. Faktet, siç janë paraqitur nga paraqitësi i ankesës janë si vijon. 

 
Në mbrëmjen e datës 17 qershor 2007 në fshatin Henc ishte një dasëm në 
fqinjësi të paraqitësit të ankesës. Pasi u dëgjuan të shtëna, me gjasë ishte 
lajmëruar KFOR-i.  Një grup pjestarësh të KFOR-it finlandez kishin arritur  dhe 
më pas kishin shkuar në shtëpinë e paraqitësit të kërkesës. Ata kishin hyrë në 
shtëpi dhe këshin kryer bastisje në kërkim të armëve. Pastaj kanë dalur jashtë 
dhe filluan të kërkojnë në fushën e mbjellur me grurë por, nuk gjetën asgjë. 
Gjatë kontrollimit të fushës, ata kishin shkaktuar dëme në një hapësirë prej 60 
akër (1 akër rreth 0,4 ha), duke shkatërruar rreth 1.500 kg të kokrrës së grurit. 
 
II. ANKESAT                  
 

2. Ankuesi pretendon se është shkelur e drejta e tij në pronë nga ana e 
KFOR-it, për shkak të dëmtimit të shkaktuar në pronën e tij. 



 
III. SHQYRTIMI I PANELIT  
 
3. Ankesa është paraqitur më 6 prill 2008 dhe është regjistruar më 8 prill 
2008. 
 
IV. LIGJI 
 
4. Para shqyrtimit të lëndës në bazë të meritës, paneli duhet të vendosë nëse 
duhet të pranojë lëndën, duke patur parasysh kriteret e pranueshmërisë të 
përcaktuara në Nenin 1, 2 dhe 3 të Regullores së UNMIK-ut Nr. 2006/12. 
 
5. Sipas Nenit 1.2 të Rregullores së punës, Paneli këshillimor për të drejtat e 
njeriut ka juridiksion mbi ankesat lidhur me shkeljet e pretenduara të të 
drejtave të njeriut nga ana e UNMIK-ut. 
 
Në bazë të përfundimit nga pikat operacionale 5 deri 11 të Rezolutës 1244 
(1999) të Këshillit të Sigurimit, duhet bërë dallim ndërmjet prezencës civile 
ndërkombëtare dhe prezencës ndërkombëtare për siguri. Përmendja e 
UNMIK-ut në Nenin 1.2 të Rregullores nuk mund të interpretohet se përfshinë 
edhe KFOR-in. 
 
6. Kjo ankesë ka të bëj me pretendime të veprimeve të kryera nga pjesëtarët 
e KFOR-it. 
 
7. Paneli konsideron se kjo ankesë është jashtë juridiksionit të tyre. 
 
PËR ARSYE TË LARTPËRMENDURA, 
 
Paneli, njëzërit e, 
 
SHPALLË KËTË ANKESË SI TË PAPRANUESHME 
 
 
 
John Ryan       Marek NOWICKI 
Zyrtar ekzekutiv               Kryesues 
 
 
   


